
Mae cyfanswm o 30 o farciau ar gael. Y marc llwyddo ar gyfer yr asesiad hwn yw 21. 

ⓗ WJEC CBAC Cyf. 

Cwestiwn Atebion Cyfanswm 
1. (i) Rhowch 1 marc am bob gweithgaredd sydd wedi'i nodi, hyd at 

uchafswm o 2 farc. 
 
Gallai atebion gynnwys: 
 
Gweithgareddau 
• hambwrdd tywod a dŵr ag amrywiaeth o offer gan gynnwys 

rhifau sbwng hyd at 10 
• clai persawrus ac offer  
• papur enfawr, sbwng a phaent 
• posau rhif 
• pos siapiau 
• pos patrymau sy'n ailadrodd 
• rhifau hyd at 5, 10 a 20  
• ceir a thryciau ar gyfer yr olygfa dinas byd bach 
• stori'r Gryffalo a phypedau. 

 

2 

(ii) Rhowch 0 marc os nad yw'r ymateb yn haeddu ennill marciau. 
 
Rhowch 1 marc am amlinelliad sylfaenol o pam mae mwynhau 
gweithgareddau'n bwysig i lesiant plant. 
 
Rhowch 2 farc am amlinelliad da o pam mae mwynhau 
gweithgareddau'n bwysig i lesiant plant.  
 
Gallai atebion gynnwys: 
 
Esbonio'r pwysigrwydd  
• bydd gweithgareddau hwyliog yn annog y plant i gymryd rhan 
• bydd plant yn dyfalbarhau ac yn dangos gwydnwch os ydyn 

nhw'n mwynhau gweithgaredd 
• bydd gweithgareddau hwyliog yn gwneud plant yn fwy hyderus 
• os yw plant yn mwynhau gweithgareddau, byddan nhw'n 

gyfforddus yn eu hamgylchedd 
• bydd gweithgareddau sy'n annog plant i ddefnyddio'u 

synhwyrau yn rhoi boddhad 
• mae gweithgareddau'n annog y plant i gymdeithasu a datblygu 

cyfeillgarwch. 
 
Rhowch farciau am unrhyw ymateb dilys arall. 

ⓗ WJEC CBAC Cyf. 

Cwestiwn Atebion Cyfanswm 
2. Rhowch 0 marc os nad yw'r ymateb yn haeddu ennill marciau. 

 
Rhowch 1 marc am ddisgrifiad cyfyngedig sydd ddim yn dangos 
llawer o wybodaeth a dealltwriaeth am sut mae'r feithrinfa'n sicrhau 
bod yr amgylchedd yn gynhwysol. 
 
Rhowch 2 farc am ddisgrifiad sylfaenol sy'n dangos rhywfaint o 
wybodaeth a dealltwriaeth am sut mae'r feithrinfa'n sicrhau bod yr 
amgylchedd yn gynhwysol. 
 
Rhowch 3 marc am ddisgrifiad da sy'n dangos gwybodaeth a 
dealltwriaeth am sut mae'r feithrinfa'n sicrhau bod yr amgylchedd yn 
gynhwysol. 
 
Rhowch 4 marc am ddisgrifiad rhagorol sy'n dangos gwybodaeth a 
dealltwriaeth fanwl am sut mae'r feithrinfa'n sicrhau bod yr 
amgylchedd yn gynhwysol. 
 
Gallai atebion gynnwys: 
• arsylwadau sy'n rhoi sail i osod targedau unigol 
• arsylwadau sy'n rhoi sail i ddewis pa weithgareddau sy'n cael 

eu gosod  
• gwahaniaethu yn digwydd yn yr ardaloedd, e.e. posau 

mathemateg 
• cadw'r efeilliaid yn yr un grŵp gweithiwr allweddol 
• gofyn i'r plant beth yw eu hoff deganau a beth maen nhw'n hoffi 

ei wneud  
• sesiynau ymgartrefu er mwyn i'r plant ddod i adnabod y staff a 

meithrin perthnasoedd cadarnhaol. 
 
Rhowch farciau am unrhyw ymateb dilys arall. 
 

4 



5 
ⓗ WJEC CBAC Cyf. 

Cwestiwn Atebion Cyfanswm 
3. Rhowch 0 marc os nad yw'r ymateb yn haeddu ennill marciau. 

 
Rhowch 1 marc am esboniad cyfyngedig sydd ddim yn dangos llawer 
o wybodaeth a dealltwriaeth am bwysigrwydd chwarae ar gyfer 
datblygiad Poppy.  
 
Rhowch 2 farc am esboniad sylfaenol sy'n dangos rhywfaint o 
wybodaeth a dealltwriaeth am bwysigrwydd chwarae ar gyfer 
datblygiad Poppy.  
 
Rhowch 3 marc am esboniad da sy'n dangos gwybodaeth a 
dealltwriaeth glir am bwysigrwydd chwarae ar gyfer datblygiad Poppy.   
 
Rhowch 4 marc am esboniad da iawn sy'n dangos gwybodaeth a 
dealltwriaeth fanwl am bwysigrwydd chwarae ar gyfer datblygiad 
Poppy.   
 
Gallai atebion gynnwys: 
• mae chwarae'n hanfodol ar gyfer datblygiad Poppy 
• bydd Poppy yn magu hyder wrth iddi ddysgu i archwilio, meddwl 

am broblemau a pherthnasu (relate) ag eraill 
• bydd Poppy yn dysgu drwy arwain ei chwarae ei hun a chymryd 

rhan mewn chwarae dan arweiniad oedolion 
• bydd Poppy yn dysgu drwy brofiad uniongyrchol, mewn 

gweithgareddau o'i dewis hi 
• mae chwarae'n gallu golygu plentyn yn chwarae ar ei ben ei hun, 

ochr yn ochr â phlentyn arall neu'n gydweithredol gyda phlentyn 
arall, grŵp o blant neu oedolyn 

• gall Poppy ddysgu o'i chamgymeriadau wrth chwarae 
• mae chwarae ac archwilio'n hybu datblygiad yr ymennydd 
• mae chwarae'n meithrin dychymyg a meddwl hyblyg 
• mae'n bosibl datblygu hyder a chymwyseddau drwy chwarae 
• mae chwarae'n rhoi cyfleoedd i archwilio eu hofnau a'u pryderon 
• wrth chwarae, mae cysyniadau, sgiliau, agweddau a 

chyraeddiadau plant yn cael eu hymestyn 
• mae chwarae'n rhoi cyfleoedd i Poppy i wneud y canlynol: 

• gwneud dewisiadau a phenderfyniadau 
• defnyddio ei syniadau a'i dychymyg ei hun 
• arbrofi 
• rhoi cynnig ar ymddygiadau newydd ac ymarfer hen rai 
• ymarfer, datblygu a chydsymud y corff a'r ymennydd 
• addasu gwybodaeth, sgiliau ac agwedd 
• trafod/negodi 
• dilyn diddordeb neu linell ymholi 
• gwneud camgymeriadau 
• ceisio copïo rhywun arall 
• gwneud synnwyr o sefyllfaoedd, digwyddiadau neu gyfarpar 

dryslyd 
• magu hyder i fynd i'r afael â/delio â heriau 
• cael hwyl gyda ffrindiau a/neu oedolyn cyfarwydd. 

 
Rhowch farciau am unrhyw ymateb dilys arall. 

ⓗ WJEC CBAC Cyf. 

Cwestiwn Atebion Cyfanswm 
4. Rhowch 1 marc am yr ymateb cywir. 

 
Gallai atebion gynnwys: 
• sicrhau bod Poppy yn cymryd rhan mewn chwarae cyfochrog 

gyda phlant eraill 
• annog Poppy i ymateb i oedolion cyfarwydd drwy ddefnyddio 

ystumiau llaw syml neu fynegiant wyneb yn ystod 
gweithgareddau chwarae rhydd. 

 
Rhowch farciau am unrhyw ymateb dilys arall. 

5. (a) Rhowch 0 marc os nad yw'r ymateb yn haeddu ennill marciau. 
 
Rhowch 1 marc am ddiffiniad sylfaenol sy'n dangos rhywfaint o 
wybodaeth a dealltwriaeth am y term 'mwy galluog'. 
 
Rhowch 2 farc am ddiffiniad da sy'n dangos gwybodaeth a 
dealltwriaeth glir am y term 'mwy galluog'. 
 
Gallai atebion gynnwys: 
• diffiniad o ddysgwyr sydd angen cyfleoedd estynedig a mwy 

cyfoethog ar draws y cwricwlwm er mwyn datblygu eu 
galluoedd mewn un neu fwy o feysydd. 

 
Rhowch farciau am unrhyw ymateb dilys arall. 

(b) Rhowch 1 marc am bob ateb cywir, hyd at uchafswm o 2 farc. 
 
Gallai atebion gynnwys: 
• bydd angen defnyddio amrywiaeth o ddulliau addysgu er mwyn 

sicrhau nad yw'r plant yn diflasu 
• dylai gwaith fod yn ddigon heriol i'w gallu 
• rhaid i ddeunyddiau, adnoddau a dulliau gael eu 

gwahaniaethu'n addas 
• gosod targedau. 

 
Rhowch farciau am unrhyw ymateb dilys arall. 
 

2 

6. Rhowch 1 marc am bob ateb cywir, hyd at uchafswm o 2 farc. 
 
Gallai atebion gynnwys: 
• sesiynau ymgartrefu 
• arsylwadau 
• trafodaethau â'i rhieni. 

 

2 

ⓗ WJEC CBAC Cyf. 

Cwestiwn Atebion Cyfanswm 
7. Rhowch 1 marc am bob ateb cywir, hyd at uchafswm o 3 marc. 

 
Gallai atebion gynnwys: 
• sesiynau ymgartrefu  
• arsylwadau 
• gweithiwr allweddol 
• yn yr un grŵp gweithiwr allweddol â'i brawd 
• cyswllt cryf â rhieni/gofalwyr. 

 
Rhowch farciau am unrhyw ymateb dilys arall. 
 

3 

8. Rhowch 0 marc os nad yw'r ymateb yn haeddu ennill marciau. 
 
Rhowch 1 marc am ddisgrifiad cyfyngedig sydd ddim yn dangos 
llawer o wybodaeth a dealltwriaeth am fanteision bod yn 
ddwyieithog i ddysgu a datblygiad plant. 
 
Rhowch 2 farc am ddisgrifiad sylfaenol sy'n dangos rhywfaint o 
wybodaeth a dealltwriaeth am fanteision bod yn ddwyieithog i 
ddysgu a datblygiad plant.  
 
Rhowch 3 marc am ddisgrifiad da sy'n dangos gwybodaeth a 
dealltwriaeth glir am fanteision bod yn ddwyieithog i ddysgu a 
datblygiad plant.  
 
Rhowch 4 marc am ddisgrifiad da iawn sy'n dangos gwybodaeth a 
dealltwriaeth fanwl am fanteision bod yn ddwyieithog i ddysgu a 
datblygiad plant.  
 
Gallai atebion gynnwys: 
• gwell cof gweithredol 
• gwell lefelau sylw 
• gwerthfawrogi'r ieithoedd a'r synau gwahanol sy'n rhan annatod 

o Gymru heddiw 
• cael ymdeimlad o berthyn i Gymru a deall treftadaeth Gymreig 

yn ogystal â'r iaith 
• gwell gallu i ddysgu cysyniadau newydd 
• o fantais i addysg a chyflogaeth yn y dyfodol 
• gwell cof gweithredol. 

 
Rhowch farciau am unrhyw ymateb dilys arall. 
 

4 

ⓗ WJEC CBAC Cyf. 

Cwestiwn Atebion Cyfanswm 
9. Rhowch 0 marc os nad yw'r ymateb yn haeddu ennill marciau. 

 
Rhowch 1 marc am esboniad cyfyngedig sydd ddim yn dangos llawer 
o wybodaeth a dealltwriaeth am sut mae un gweithgaredd yn y 
feithrinfa'n cefnogi datblygiad cyfannol. 
 
Rhowch 2 farc am esboniad sylfaenol sy'n dangos rhywfaint o 
wybodaeth a dealltwriaeth am sut mae un gweithgaredd yn y feithrinfa'n 
cefnogi datblygiad cyfannol.  
 
Rhowch 3 marc am esboniad da sy'n dangos gwybodaeth a 
dealltwriaeth glir am sut mae un gweithgaredd yn y feithrinfa'n cefnogi 
datblygiad cyfannol.  
 
Rhowch 4 marc am esboniad rhagorol sy'n dangos gwybodaeth a 
dealltwriaeth glir am sut mae un gweithgaredd yn y feithrinfa'n cefnogi 
datblygiad cyfannol.  
 
Gallai atebion gynnwys: 
Hambwrdd tywod a dŵr (awyr agored) –  
• Datblygiad gwybyddol:  Mae chwarae â thywod a dŵr yn 

cyflwyno cysyniadau gwyddonol fel suddo, arnofio, a newidiadau 
cyflwr (e.e. sych i wlyb). Mae archwilio tywod, dŵr a defnyddiau 
synhwyraidd eraill yn rhoi cyfleoedd i blant ymarfer mesur ac 
archwilio cysyniadau mathemategol eraill fel mwy, llai, mwy o faint, 
llai o faint, a hafal. 

• Datblygiad corfforol:  Mae plant sy'n chwarae â thywod a dŵr yn 
ymarfer cydsymud llaw a llygad ac yn defnyddio sgiliau echddygol 
manwl i sgwpio, rhidyllu, tywallt a defnyddio twndis. 

• Sgiliau cymdeithasol ac emosiynol: Mae plant sy'n chwarae â 
thywod a dŵr yn ymarfer chwarae cydweithredol a rhannu. Mae'n 
helpu plant i archwilio a mwynhau'r profiad synhwyraidd o drin 
defnyddiau hylifol. Mae cloddio/twrio mewn tywod neu sblasio dŵr 
hefyd yn gallu gostwng y lefel egni a darparu ffordd dderbyniol 
iddyn nhw fynegi dicter neu rwystredigaeth. 

Clai modelu persawrus ac offer –  
• Datblygiad corfforol:  Gwych i gryfhau'r cyhyrau mewn dwylo 

bach – mae gwasgu, rholio a gwastadu clai modelu i gyd yn 
datblygu cyhyrau plant ac yn annog sgiliau cyn-ysgrifennu a sgiliau 
eraill, fel torri â siswrn, defnyddio gefel fach (tweezers), dal pensil, 
ac ati. Drwy ddefnyddio amrywiaeth o ddefnyddiau a gwrthrychau 
wrth fodelu clai, mae chwarae'n gallu gwella cydsymud llaw a 
llygad. 

• Datblygiad emosiynol: Mae eistedd a gwasgu a rholio darn o 
glai'n gallu bod yn weithgaredd sy'n tawelu ac yn lleddfu. Mae'n 
gallu bod yn ffordd wych i blant fynegi eu hemosiynau. 

• Datblygiad gwybyddol:  Mae'n darparu amrywiaeth eang o 
ddefnyddiau i'w defnyddio gyda'r clai modelu, gan ysbrydoli 
creadigrwydd a'u hannog nhw i ddefnyddio eu dychymyg. 

• Sgiliau cymdeithasol:  Cyfle i ddatblygu sgiliau cymdeithasol. 
Mae chwarae â chlai modelu mewn grwpiau bach a/neu gydag 
oedolion yn cyflwyno llawer o bosibiliadau ar gyfer siarad a 
thrafod, chwarae ar y cyd, datrys problemau a chynllunio gydag 
eraill.  Mae plant yn gallu cael eu hannog i ddisgrifio'r hyn maen 
nhw'n ei wneud wrth chwarae. 

4 

ⓗ WJEC CBAC Cyf. 

Cwestiwn Atebion Cyfanswm 
 Papur enfawr, sbwng a phaent –  

• Datblygiad corfforol: Datblygu rheolaeth echddygol fanwl. 
• Datblygiad iaith: Datblygu sgiliau cyfathrebu. "Pam rwyt ti wedi 

dewis y lliw yna?" "Dwed wrtha i beth rwyt ti wedi'i wneud." Mae 
plant yn dysgu geirfa newydd ac, wrth ddilyn cyfarwyddiadau 
geiriol, maen nhw'n defnyddio eu sgiliau gwrando. 

• Datblygiad gwybyddol: Mae plant yn cael dysgu am siapiau 
gwahanol a sut i'w hadnabod nhw, cyfrif a threfnu eu hadnoddau 
celf a hyd yn oed mesur hyd a maint adnoddau celf. Mae'n 
caniatáu i'r plant fynegi eu hunain a mynegi eu teimladau. 
Cyfleoedd i roi cynnig ar syniadau newydd, ffyrdd newydd o feddwl 
a datrys problemau. 

• Datblygiad emosiynol: Mae'n rhoi ymdeimlad o 
gyflawniad/cyrhaeddiad ac yn caniatáu balchder yn eu gwaith sy'n 
magu hyder. Mae gwneud celf yn ffordd wych, ddiogel o 
ddarganfod ei bod hi'n iawn gwneud camgymeriadau a bod 
gwneud rhywbeth yn 'anghywir' yn gallu arwain at syniad newydd 
sbon. Mae'n eu helpu nhw i ddatblygu amynedd. 

 
Posau rhif, pos siapiau, pos patrymau sy'n ailadrodd, rhifau hyd at 5, 10 
a 20 –  
• Datblygiad corfforol: O ddal darnau o bos a'u troi nhw nes eu 

bod nhw'n ffitio. 
• Datblygiad gwybyddol: Wrth ddatrys problemau pos. 
• Datblygiad emosiynol: Maen nhw'n dysgu amynedd ac yn cael 

eu gwobrwyo pan maen nhw'n cwblhau'r pos. 
 
Ceir a thryciau ar gyfer yr olygfa dinas byd bach – deall y byd –  
• Datblygiad iaith: Cyfle i blant adeiladu ar eu sgiliau iaith, ehangu 

eu geirfa a'u dealltwriaeth. 
• Datblygiad gwybyddol: Cyfathrebu gwybodaeth am fywyd a'r byd 

o'u cwmpas nhw. Cynyddu eu gwybodaeth a'u dealltwriaeth am 
leoedd, diwylliannau a chymdeithasau sy'n bellach i ffwrdd. 

• Datblygiad cymdeithasol: Annog plant i rannu, cyfathrebu â'i 
gilydd, a dyfeisio rolau ymysg ei gilydd. 

• Datblygiad emosiynol:  Caniatáu i blant fynegi eu hunain. 
 
Stori'r Gryffalo a phypedau −  
• Datblygiad corfforol: Rheolaeth echddygol fanwl. 
• Datblygiad iaith: Mae plant yn gallu ymarfer eu sgiliau llafar drwy 

adrodd stori i byped. Mae plant yn gallu ailadrodd stori gyfarwydd 
gan ddefnyddio cliwiau llun.  

• Datblygiad emosiynol: Mae pypedau'n rhoi ymdeimlad o 
sicrwydd sy'n ei gwneud hi'n haws i blant fynegi meddyliau a 
theimladau. 

 
Rhowch farciau am unrhyw ymateb dilys arall. 

